
蟲魚下品 

馬刀 

原文 

味辛，微寒（《御覽》有補中二字。《大觀本》黑字）。

主漏下赤白，寒熱，破石淋，殺禽獸、賊鼠。生池澤。 

 

註釋 

《吳普》曰︰馬刀，一名齊蛤。神農、岐伯、桐君︰鹹，有毒；扁鵲︰小寒，

大毒。生池澤、江海。采無時也（《御覽》）。  

《名醫》曰︰一名馬蛤。生江湖及東海。采無時。  

案︰《范子計然》云︰馬刀，出河東。《藝文類聚》引《本經》云︰文蛤，

表有文。又曰馬刀，一曰名蛤，則豈古本與文蛤為一邪？ 

 

 


